
 Turkiy davlatlar tashkiloti (TDT) Davlat rahbarlarining norasmiy sammiti Vengriya 

poytaxti Budapesht shahrida bo‘lib o‘tadi. 

2025-yilning 20-21-may kunlari Vengriya poytaxti Budapesht shahrida Turkiy davlatlar 

tashkiloti (TDT) Davlat rahbarlarining norasmiy sammiti boʻlib oʻtadi. 

Vengriya Bosh vaziri janob Viktor Orban mezbonlik qiladigan ushbu sammitda TDTga aʼzo 

davlatlar – Ozarbayjon, Qozogʻiston, Qirgʻiziston, Turkiya va Oʻzbekiston prezidentlari 

ishtirok etishi ko‘zda tutilgan. Bundan tashqari, sammitda TDT kuzatuvchi mamlakatlar 

vakillari va tashkilot Bosh kotibi ham ishtirok etadi. 

Ushbu sammit TDT tarixida birinchi marta kuzatuvchi davlat tomonidan o‘tkazilmqda va 

Vengriyaning turkiy davlatlar bilan har tomonlama hamkorlikni chuqurlashtirishdagi qat’iy 

roli ortib borayotganining belgisidir. 

“Sharq va G‘arbning tutashgan nuqtasi” mavzusida o‘tkaziladigan norasmiy sammit, davlat 

rahbarlariga ustuvor yo‘nalishlarda hamkorlikni rivojlantirish, mintaqaviy va global 

miqyosdagi umumiy masalalarni hal etish uchun muhim imkoniyat yaratadi. 

Sammit yakunida Turkiy davlatlar tashkilotining mushtarak qarashlari va strategik 

yoʻnalishini tasdiqlovchi Budapesht deklaratsiyasi qabul qilinishi hamda turli muhim qaror 

va tashabbuslarning jamoatchilikka yetkazilishi koʻzda tutilgan. 

Norasmiy sammit oldidan TDT Tashqi ishlar vazirlari kengashi Budapeshtda yigʻilib, 

sammit kun tartibini va tasdiqlash uchun Davlat rahbarlariga taqdim etiladigan hujjatlarni 

yakunlaydi. 

Turkiy davlatlar tashkiloti kotibiyati 


